
Adroddiad i’r:    Pwyllgor Gwasanaethau Democrataidd 
 
Dyddiad y Cyfarfod:   28 Tachwedd 2014  
 
Swyddogion Arweiniol:   Rheolwr Gwasanaethau Democrataidd  

a’r Cydlynydd Archwilio 
 
Teitl:      Amserlen Pwyllgor ar gyfer 2015 / 2016 
 

 
1. Am beth mae’r adroddiad yn sôn?  
 

Mae'r adroddiad hwn yn cynnwys gwybodaeth ac yn gofyn am sylwadau ar 
amserlennu ac ar faterion sy’n ymwneud â’r pwyllgor. 
 

2. Beth yw'r rheswm dros lunio'r adroddiad hwn?  
 

Yn gynnar yn 2015, bydd angen i'r Cyngor gymeradwyo amserlen o'r prif 
gyfarfodydd pwyllgor ar gyfer 2015 / 16. Pan gymeradwywyd y Cyngor ei 
amserlen ar gyfer y flwyddyn ddinesig gyfredol gofynnodd yr aelodau am 
ymestyn yr amserlen 12 mis i amserlen 18 mis. 
 
Yn ddiweddar cynigodd proses Rhyddid a Hyblygrwydd y Cyngor i leihau 
amserlen y pwyllgor o 1 cyfarfod pwyllgor y flwyddyn ddinesig nesaf, er mwyn 
lleihau gwariant. 

 
3. Beth yw'r Argymhellion? 
 

Bod y Pwyllgor Gwasanaethau Democrataidd yn ystyried: 
 
(i) materion sy’n ymwneud ag ymestyn amserlen flynyddol y pwyllgor i 

gyfnod o 18 mis; a’i 
(ii)  farn o ran y mecanwaith sydd i'w defnyddio i leihau nifer y cyfarfodydd 

a gynhelir gan bob pwyllgor bob blwyddyn gan 1 cyfarfod. 
 
4. Manylion yr Adroddiad 

 
Mae'r flwyddyn ddinesig newydd yn dechrau gyda Chyfarfod Blynyddol y 
Cyngor ym mis Mai, pan fydd yr amserlen bresennol o gyfarfodydd y pwyllgor 
yn dod i ben.  
 
Amserlen 18 Mis 

 
4.1 Cafodd amserlen hirach ei argymell gan rai aelodau ar y sail y byddai'n 

caniatáu i aelodau gynllunio eu gweithgareddau yn well a rheoli eu 
hymrwymiadau dyddiadur. Felly, y bwriad yw y bydd yr amserlen ddrafft ar 
gyfer 2015/16 yn rhedeg o fis Mai 2015 i Rhagfyr 2016 (yn hytrach nag o fis 
Mai 2015 i Mai 2016). 

 



4.2  Byddai amserlen newydd yn cael ei chyflwyno i'w chymeradwyo gan y Cyngor 
yn ystod rhan gyntaf 2016 a fyddai wedyn yn rholio ymlaen y cyfnod a 
gymeradwywyd eisoes (Mai 2016 i fis Rhagfyr 2016) a'i ymestyn tan fis 
Rhagfyr 2017.  

 
4.3 Yn Ebrill 2013 ystyriodd y Cyngor ganlyniadau arolwg o’r holl aelodau o’u 

dymuniadau o ran yr amseru (cyfarfodydd yn ystod y dydd neu gyda'r nos, ac 
ati) a lleoliad cyfarfodydd Cyngor a phwyllgor. Yn seiliedig ar farn yr aelodau 
ar y pryd, cynigir cadw'r cymysgedd presennol o gyfarfodydd boreol yn bennaf 
ond gyda rhai cyfarfod pwyllgorau neu baneli yn y prynhawn. Mae'r Cyngor yn 
trefnu nifer fach o gyfarfodydd gyda'r nos (ar gyfer rhai o'r Grwpiau Ardal 
Aelod, er enghraifft). Byddai'r rhan fwyaf o gyfarfodydd yn cael eu cynnal yn 
Neuadd y Sir, ond gallai rhai cyfarfodydd gael eu trefnu ar gyfer lleoliadau 
eraill yn y sir. 

 
 Gostwng Nifer y Cyfarfodydd: Rhyddid a Hyblygrwydd 
 
4.4 Ym mis Hydref 2014, ystyriodd Gweithdy Cyllideb yr Aelodau gynigion 

newydd i arbed arian o dan y broses Rhyddid a Hyblygrwydd. Ystyriodd y 
Gweithdy sut y byddai cael llai o gyfarfodydd pwyllgor yn lleihau costau teithio 
ac y byddai’r swm a arbedir yn dibynnu ar ba bwyllgorau fyddi’n cael eu 
gostwng, ac aelodaeth y pwyllgorau hynny (h.y. a oedd yr aelodau dan sylw 
yn hawlio treuliau, a pha mor hir oedd eu teithiau).  

 
4.5 Amcangyfrifwyd bod pob cyfarfod o’r Cyngor llawn yn costio tua £200 mewn 

costau teithio, bod cyfarfod Pwyllgor Cynllunio yn costio £137, cyfarfod o'r 
Cabinet yn £95, cyfarfod Pwyllgor Archwilio yn £50 a chyfarfod Pwyllgor 
Llywodraethu Corfforaethol yn £52.  

 
4.6  Byddai gostwng y pwyllgorau uchod o 1 cyfarfod y flwyddyn yn debygol o 

leihau gwariant ar deithio gan amcangyfrif o £600. Byddai arbedion 
ychwanegol yn cael eu gwneud gan gynnwys pwyllgorau eraill (Briffio’r 
Cyngor a Briffio’r Cabinet, Pwyllgor Trwyddedu, Cydbwyllgor Ymgynghorol 
Lleol etc). Dylid nodi nad yw'r rhan fwyaf o gostau teithio aelodau yn cael eu 
creu gan y prif gyfarfodydd pwyllgor hyn; yn hytrach maent mewn cysylltiad â 
chyfarfodydd eraill, sesiynau briffio, sesiynau hyfforddi eraill a gweithio gyda 
sefydliadau allanol y mae aelodau yn ei wneud yn rheolaidd fel rhan o'u 
dyletswyddau fel cynghorwyr. 

 
4.7  Yn ogystal â gostwng y cyfarfodydd, gellid gwneud arbedion o gynnal dau 

gyfarfod ar yr un diwrnod, h.y. un yn y bore ac un yn y prynhawn. Dylid nodi, 
fodd bynnag, y byddai arbedion ond yn cael eu gwneud pe bai’r aelodau a 
oedd yn gysylltiedig â'r ddau gyfarfod yma yn bwriadu bod yn bresennol yn y 
ddau gyfarfod a hawlio costau teithio. Oherwydd y cysylltu hwn rhwng 
cyfarfodydd, er enghraifft, Pwyllgor Safonau gyda chyfarfod o'r Pwyllgor 
Trwyddedu, mae’n debyg ni fyddai’n cael unrhyw effaith ar wariant. 

 
4.8 Gallai gostyngiad o 1 cyfarfod fesul pwyllgor fel sy'n ofynnol o dan Rhyddid a 

Hyblygrwydd olygu ymestyn cylch amserlen cyfarfod pob pwyllgor. Mae’r 
Cabinet, er enghraifft, fel arfer yn cwrdd unwaith bob mis calendr (yn 



ddelfrydol tua diwedd y mis er mwyn gallu adrodd yn brydlon am wybodaeth 
ariannol). Gallai cylch hirach adael bwlch o 5 neu fwy o wythnosau rhwng 
cyfarfodydd. Mae'r Pwyllgor Cynllunio hefyd yn cyfarfod unwaith bob mis 
calendr, tra bod y Pwyllgorau Archwilio a Llywodraethu Corfforaethol ar y 
cyfan yn gweithio ar gylch 6 wythnosol; byddai ymestyn yr amser rhwng 
cyfarfodydd y pwyllgorau hyn yn gostwng nifer y cyfarfodydd. 

 
4.9 Fel arall, gellid cael gwared ar un cyfarfod o bwyllgor yn syml heb newid cylch 

cyffredinol y pwyllgor dan sylw. Gofynnir am farn y Pwyllgor Gwasanaethau 
Democrataidd ar sut y dylid cyflawni’r gostyngiad mewn cyfarfodydd pwyllgor. 

 
5. Sut mae'r penderfyniad yn cyfrannu at y Blaenoriaethau Corfforaethol? 
 

Mae'r penderfyniadau a’r wybodaeth sy'n deillio o'r adroddiad hwn yn ganolog 
i weithrediad y systemau democrataidd a phwyllgor sy'n elfennau hanfodol o 
drefniadau llywodraethu'r Cyngor ac yn cyfrannu at flaenoriaethau 
corfforaethol y Cyngor. 
 

6. Faint fydd yn ei gostio a sut bydd yn effeithio ar wasanaethau eraill? 
 

Mae costau cynnal system pwyllgorau yn cael eu cynnwys o fewn y cyllidebau 
presennol. Gall gwasanaethau ar draws y Cyngor gyfrannu at y cyfarfodydd a 
gynhwysir yn yr amserlen, fel arfer trwy gyfrannu gwybodaeth, adroddiadau ac 
amser swyddogion. 
 

7. Beth yw prif gasgliadau'r Asesiad o Effaith ar Gydraddoldeb (AEC) a 
gynhaliwyd ar y penderfyniad?   
 
Mae amserlen flynyddol o gyfarfodydd yn broses sefydledig ac yn cwrdd ag 
amcanion y Ddeddf Cydraddoldeb. Y prif 'ddefnyddwyr gwasanaeth' yw’r 
aelodau pwyllgorau a swyddogion cefnogi er bod y wasg a'r cyhoedd hefyd yn 
gallu mynychu rhan fwyaf o gyfarfodydd. Mae diddordeb unigolion neu 
grwpiau yn debygol o ddibynnu ar y pwnc dan sylw. 

 
Cafodd arolwg o gynghorwyr ei gynnal yn 2012 ar amseriad a lleoliad 
cyfarfodydd ac mae'r canlyniadau wedi eu cymryd i ystyriaeth. Mae'r Cyngor 
yn defnyddio'r ystafelloedd cyfarfod mwyaf addas pryd bynnag y bo modd (o 
ran mynediad, parcio, cyfleusterau toiled, cludiant cyhoeddus). 
 

 
8. Pa ymgynghoriadau a gynhaliwyd gydag Archwilio ac eraill?  
 

Ymgynghorwyd a’r Cyngor Llawn a rhoddwyd arweiniad ar amseru a hyd 
amserlen y Pwyllgor. Mae’r Aelodau hefyd wedi ystyried sut y gall gostwng 
nifer y cyfarfodydd sicrhau arbedion trwy eu gweithdai cyllideb. 
 

9. Datganiad y Prif Swyddog Cyllid 
 

Ni chafwyd datganiad ganddo ar gyfer yr adroddiad hwn. 
 



10. Pa risgiau sydd yna, ac a oes unrhyw beth y gallwn ei wneud i'w lleihau? 
 

Byddai methiant i gadarnhau amserlen cyfarfodydd newydd a materion eraill 
sy'n gysylltiedig â phwyllgorau yn yr adroddiad hwn yn niweidiol i drefniadau 
llywodraethu'r Cyngor. 

 
11. Pŵer i wneud y Penderfyniad 

 
Atodlen 12 Deddf Llywodraeth Leol 1972 

 
 


